
Deg tazwara ad as-nini tanmirt tameqqrant I mass Bala Sadeq i ɣ-d-yezgan I 

lmendad n tezrawt-a almi d tagara , ad as-nini tanmirt ɣef iwellihen I ɣ-d-

muddeḍ, s tidet aṭas n tɣawsiwin I d-neḥfeḍ ɣur-s. 

Tanmirt ak i wid I ɣ-d-yefkan afus n lemɛiwen-a iwakken ad naweḍ ɣer tagara n 

tezrawt ama d iselmaden neɣ d inelmaden. 

 

 

 

 

 

 

  

                

 

 

 

Asnemmer 



ABUDDU   

   

                                              Ad buddeɣ leqdic-a I: 

Yimawlan-iw ɛzizen “yemma” akk d “baba’’ I yirebban I yisseɣren, ruǧan s 

ccuq akken ad d-yaweḍ wassa ḥemleɣ-ken aṭas. 

Atmaten-iw ɛzizen: Lwennas d Riyaḍ akk d wletma tamecṭuḥt Tinhinan 

I setti Baya ad isseɣzef rebbi di leɛmer-is . 

I ɛemmi amecṭuḥ Bilal I yellan dima sidisiw ad s-iniɣ tanmirt-ik                                                                           

                       I  ɛemumi d lxalat-nsen d warraw-nsen ,I  ɛmumti d yergazen-

nsent .   

          I xalti d wergaz-is d warraw-is . 

 I xwali d lxalat-nsen d warraw-nsen akken ma llan. 

Tawacult Maḥmudi d Kaci akken ma llan anda ma llan 

I wergaziw ɛzizen Kusayla ,akk d tawacult-is ( Abedlqader) . 

I temdukal-iw akken ma llant yiwet yiwet. 

I yselmaden-iw d  yinelmaden d wacu ɣriɣ, wid akk I  ssneɣ 

 

                                                                                  Silya 

 

 

 

 



 

ABUDDU 

 

Ad buddeɣ leqdic-a: 

 

I yimawlan-iw aɛzizen baba d yemma wid i ḥemleɣ aṭas 

wid I ybedden yidi i yefkan afud d tebɣest 

ssarameɣ-asen teɣzi laɛmer 

I yesetma I ḥemleɣ s waṭas d tid I yiεawnen 

“Suεad,Nawal,Kenza,Amel” 

Akk d yirgazen-nsent d warraw-nsent  

I wayetma:”Ɛellawa d amin” 

I tt-εuzzuɣ aṭas 

Bla ma ttuɣ Ɛemmi « Naṣir »akk d tmeṭṭut-is d warraw-is akken ma llan 

 Akk d Xali «Xaled » 

D xwalti akken ma llan-t 

D twacult « Lebkiri d Souada » akken ma llan d wanda ma llan 

I temdukal-iw akken ma llan-t 

« Silya,Naɛima,Sililia,Nassima,Sabrina,Linda,ǧuhra,Hania,lidya,Siham,Fella, 

Assia » 

I mass Bala i yellan I lmendad n tezrawt-a akk d yiselmaden-iw akken ma  llan 

                                                                                            Tasaɛdit 

 

  



                                  

               

  Isegzal:  

 

MD: Amedya. 

Sb: Asebter. 

Ed: Edition. 

H.C.A: Haute Commuté Amazighe. 

                 Tazwert tamatut 

    Axeddim-nteɣ d win ara yilin ɣef yiwet n tewsit gar tewsatin n tsekla 

timawit,d tin iwumi qqaren “taqsiṭ” win I wumi nefka asentel n tezrawt “taqsiṭ d 

yisental-is”. Deg tezrawt-a  ad neεreḍ ad nefk tabadut n teqsiṭ sumata,daɣen ad 

nefk tabadut-is ɣer kra n yinagmayen gar-asen: Mouloud Mammeri,Tassadit 

Yacine,M’hammed Djellaoui,Dallet…maci ala wiyya I yellan maca nefka-ten-d 

d imedyaten . 

 Tazrawt-nteɣ d tin yebdan ɣef kraḍ n yiḥricen ,deg uḥric amezwaru d 

win n tesnarrayt deg-s ad naf timental n ufran n usentel,d usissen n usentel,iswi 

n tezrawt,asteqsi agejdan,tirdiwin,akk d kra n tezrawin yettwaxedmen ɣef 

teqsiṭ,d timlilit d kra n yimsulɣa d wuguren I d-nemlal. 

 Ma d aḥric wiss sin d win yellan ɣef teẓri anda I d-yella wawal ɣef 

teqsiṭ,dɣa neεreḍ ad nefk tulmisin n teqsiṭ,agmar n teqsiṭin yellan deg udlis n 

M.Mammeri “Poèmes Kabyles anciens”,lemgirda yellan gar teqsiṭ d tewsatin-

nniḍen akk d wassaɣ yellan gar tmacahut d teqsiṭ. 

 Ma yella d aḥric     aneggaru d win yellan ɣef usegzi n kra n teqsiṭin  

MD:Tin n Sidna Yusef,Sidna Brahim Lxalil,ttuḥid akk d Ccix Muḥend-

U-Lmextar,daɣen deg uḥric-a nexdem tafrist i teqsiṭin-a I d-nudder anda I d-

neglem yal yiwen deg-s. 

  Ayen ɣer wacu nebɣa ad naweḍ deg tezrawt –a d asegzi n teqsiṭin n 

ddin ,d usefhem n wamek I d-yella uglam daxel-nsent. 

              1 . Timental n ufran : 

Ayen iɣ-yeǧǧan ad nextir asentel-a “taqsiṭ d isental-is imi ulac 

inelmaden deg tsedawit n bgayet i yxedmen tazrawt fell-as  yakan , d anecta I ɣ-

yeǧǧan ad nmil ɣur-s daɣen nebɣa ad nefk lwelha i wiyyaḍ akken ad kemlen 

ayen nebda. 

   2. Asissen n usentel: 

Tazwert-a d tin ad yilin ɣef “teqsiṭ d isental-is” , anda ara yili  wawal ɣef 

unamek n teqsiṭ ,deg tagara ad nexdem asegzi I kra n teqsiṭin I yellan de udlis n 

Mulud Mɛemmeri “ Poémes kabyles anciens” .  

    3. Iswi n tezrawt: 

 Iswi-nteɣ deg tezrawt-a d asefhem n unamek n teqsiṭ d  usegzi n 

wammud n teqsiṭin  i yellan deg udlis Mulud Mεemmeri «Poèmes kabyles 

anciens », ɣer tagara ad nexdem tafrist I yal awadem agejdan n teqsiṭ. 

        4. Tamukrist: 

 Amek tga teqsiṭ? D wamek i ykeččem uglam daxel-is? 

 

     5. Turdiwin: 

Taqsiṭ akken i d-tt-nwala deg udlis n M.Mɛemmeri “Poèmes Kabyles 

anciens” dakken d asefru akemlan , mxalafen isental-is : ddin, ,amezruy . 

Amedyaz issekcem aglam daxel-is din I d-igllem iwudam . 

6.Idlisen I d-yemmeslayen ɣef teqsiṭ : 

 Mouloud Maammeri deg udlis «P oémes Kabyles Anciens » yettwasezreg 

deg La Découverte et Syros ,2001 . 

 Tasaadit Yacine deg udlis « L’izli Ou L’amour Chanté En Kabyle » 

yettwasezreg-d deg Alpha,Alger. Deg useggas 2008. 

 M’hemmed Djellaoui deg udlis « Tiwsatin timensayin n tmedyazt 

taqbaylit ». 

 Mohand Akli HADDADOU deg udlis « Introduction à la littérature 

berbére ». 

 Tazwert 

 Deg tazwara n umahil-a ad neεreḍ ad nawi awal ɣef teqsiṭ s umata akk 

ɣer kra n yinagmayen ,ad nehḍer ɣef tulmisin n teqsiṭ.Daɣen ad d-nawi ammud 

n teqsiṭin I yellan deg udlis n Mulud Mεmmeri “Poème Kabyles anciens”.ɣer  

tagara n uḥric-a ad nexdem aserwes gar n teqsiṭ d tewsatin-nniḍen d wamek I d-

yettili uglam daxel n teqsiṭ.  

 1.Tarrayt 

Rnu ɣef wayen i d-yenna Mulud Mɛemmri deg udlis-is « Poèmes Kabyles 

anciens » ɣef teqsiṭ ,nruḥ ɣer udlis n Camille LACOSTE-DUJARDIN neḍfer 

tarrayt-is  anda id-ttemmeslay ɣef tmacahut taqbaylit,amahil-is sumata yella-d 

ɣef unamek n tmacahut d yisental-is, 

Deg uḍlis-is « Le Conte Kabyle,étude ethnologique » texdem tasleḍt i 

tmucuha n leqbayel ilmend n wakud d wadeg akk d umaḍal unti d umalay ( le 

monde masculin et féminin),d wassaɣ  i yellan gar urgaz d tmeṭṭut,tawacult,akk d 

berra n twacult.Tefka-d taɣessa n tmacahut, anda i d-nna d akken deg tmacahut 

yettili-d deg-s uεawed n wawal deg tenfaliyyin ;ttilin-tt tenfalyin anda nettaf 

sεan-t tameɣrut  Md : « ddin-iw ur εebdeɣ ; ssif-iw ur jebdeɣ » anecta irnnu-d 

ccbaḥa n wawal . 

 Tamyarut teḥka-d amek tga tudert n leqbayel s ttawil n tmucuha (d 

azamul),ur nezmir ara ad nekkes kra n tulmisin gar tulmisin-is. 

 Tamacahut mi ara ad tt-ɣren iberraniyyen deg udlis temgarad ɣef wallus-

is seg yimi n leqbayel.  

 Tarrayt i nessexdem deg tezrawt-nteɣ d tin n Camille LACOSTE-

DUJARDIN « Le Conte Kabyle,Etude Ethnologique » anda i d-yesegza amek i 

d-yella uglam daxel n tmucuha n leqbayel,yefka-d amedya n tmacahut n Mqidec 

yessegza-tt-id tamiḍrant tamiḍrant ,yefka-d aglam n uwadem n « Mqidec ». 

 Neḍfer tarrayt-a nessexdem-it ɣef teqsiṭin I d-neɣra deg udlis n Mouloud 

Mammeri “Poèmes Kabyle anciens”,imi nessegza-d tiqsiṭin akken iwata,ɣer 

tagara n yal taqsiṭ nexdem-as tafrist anda i d-yella deg-s uglam n yiwudam 

igejdanen. 

 Mi ara ad nuɣal ɣer teqsiṭ n Sidna Yusef ad naf dakken tettemcabi ɣer 

tmacahut n Mqidec,tenna-d Camille LACOSTE-DUJARDIN dakken tamacahut 

n Mqidec tesεa assaɣ d ameqqran akk d teqsiṭ n Sidna Yusef i d yettwasuksen 

seg leqran,win ɣef wacu i yussmen watmaten-is deggrent ɣer lbir almi tufan 

imsebriden,anda yuɣal ɣer baba-s s ttawil n uznaz n yirden,yuɣal d agellid. 

 Taqsiṭ n Sidna Yusef d tmacahut n Mqidec d tid yettwasnen deg tefriqt 

ugafa anda i d-yella wassaɣ gara-sent imi d isin sεan atmaten-nsen ttassmen fell-

asen dacu kan deg teqbaylit d tmacahut n Mqidec i yettfen amkan wessiεen
1
. 

  2.  Tibadutin n uglam : 

A glam d aḍris neɣ d aḥric deg uḍris i d-yettaken isallen ɣef  uwadem 

(amdan), taɣessa , adeg, akud akk d tigawt. D win yesεan azal d ameqqran di tira 

n tsekla yerna yettcebbiḥ aḍris .  

   Aglam ɣer: 

 ADAM(J.M) : « aglam maci kan d tiwin n wawal ɣef tidet akken I tella , 

maca aglam d aweṣṣef d usewsaɛ n tidet ».
2
 

 Mouhand Akli Salhi: « aglam d taggayt taḍrisant i deg yettaf umermas 

(ameɣri neɣ amseflid) isalan deg uḍris ama ɣef uwadem ama ɣef wadeg 

ama ɣef wakud ama ɣef  tɣawsa.D aweṣṣef ara d ittweṣṣif umsawal. 

Tezmer ad tili taggayt-agi d aḍris s timmad-is, tezmer ad tili d aḥric kan 

deg uḍris. 

                                                             
1 CAMILLE(L.D), Le conte Kabyle, Etude Ethnologique, Ed BOUCHENE,Alger,1991.P.78 : « cette identités permet 
de comprendre pourquoi la légende de Joseph et Mqidec ont autant de succès en Afroque de Nord . 
2 ADAM(J.M), Linguistique et description littéraire, Paris, Larousse, 1976 , p.55 

Aglam ɣur-s azal meqqer di tira taseklant acku, seg yiwet n tama 

isuddus(ibennu)aḍris ama di talɣa ama di tzsnekta, seg tama nniḍen , 

ittcebbiḥ aḍris . Nezmer ad nebḍu tiwuriwin n uglam ɣef 05: 

1- Aglam ittak-as ccbaḥa I weḍris d tawuri n ucebbeḥ n uḍris . 

2- Aglam iferreq iferdisen n tsiwelt gar-asen d tawuri n uɛzal n iḥricen n 

tsiwelt. 

3- Mi ara yella aṭas n uglam deg uḍris-is issewxar tagara n uḍris-agi d 

tawuri n useɣzef n teḥkayt. 

4- Aglam ittekki deg lebni n uḍris d tawuri n usuddes n uḍris . 

5- Aglam d yiwen  n ubrid I yesɛa umaru akken ad d-yawi ɣef tikta-ines 

d tesnekta i yesarem ad tent-id-yefk I wmeɣri d tawuri tasnektant deg 

uḍris
3
 . 

 3.Awal ɣef teqsiṭ: 

 Taqsiṭ d yiwet n tewsit gar tewsatin n tmedyazt sumata d asefru d 

akemlan,isental-is mxalafen. Win I t-yeqqaren qqaren-as “ Afsiḥ”.Awal 

“taqsiṭ”yekka-d seg teɛrabt. 

 Wessiɛ unamek-is imi mxalafen inagmayen deg tbadut n teqsiṭ yal 

yiwen amek I s-tt-yefka ad nebder gar-asen: 

 Dallet( 1982 ): yekka-d seg uẓar ( QsD ) d isem unti ( aseget= tiqsiḍin ), 

win I d-yessenfalayen ( amezruy, taqsiṭ yecban umyi, tidyanin ) tettwacnay: 

tettwaru am usefru (…)  dayen yeḍran ama yelha ama dirit , ɣer Dallet awal-ayyi 

yekka-d seg teɛrabt “Qsida”. 

 Haddadou: taqsiṭ d ullis I d-yettawin ɣef tedyanin I sekren kra n 

wudmawen yesɛan tazmert nnig ugama I wsegzi n kra n tɣawsiwin  I cudden ɣer 

tudert n wumdan, lsas-is yella-d deg umezru, tezga-d deg wakud d wadeg n  

tilawt , yenna-d dakken awal “ taqsiṭ” yekka-d seg teɛrabt , wessiɛ unamek-is 

                                                             
3 SALHI(M.A), kra n tsura I tɣuri n tsekla , Ed, L’ODYSEE ,Tizi Ouzzou,2012.P .16. 

yefka-tt I waṭas n waɣanen amdya: tamacahut, taqsiṭ , tiqsiṭin n ddin ….Dɣa 

ifka-yas azenziɣ aɣessan
4
.  

 

 

 

     Tamawt:  DALLET d HADDADOU fkan-d yiwet n tikti ɣef teqsiṭ ,nnan-d d 

akken tekka-d deg teɛrabt,sxedmen-tt akken ad s-begnnen tamacahut. 

 Tassaadit Yacine:  taqsiṭ d inaw uzrif I wegdud, deg-s ad naf yewwi-d 

awal ɣef  Rebbi d inemmaẓulen-is, ddin d waṣṣaḍen-is, ɣef wayen I ketben akk d 

yifrayen imeqqranen , daɣen ttawin-d awal ɣef tedyanin I yḍerrun deg tmetti. 

Nnejmaɛent-d teqsiṭin I wakken ad seḥbibren ɣef ṭṭbayeɛ yelhan, d umyi 

iwakken ur tmettaten-tt ara
5
.    

 M’hammed DJELLAOUI:  deg udlis-is ibder-d kraḍ  n tewsatin n tesrit; 

tumgist, taqsiṭ d tmacahut, yenna-d belli ttemseḍfaren-tt deg waṭas n 

tezrawin,yerna yewwi-d awal n VAN GENNEP i d-yennan: «tlata tewsatin-agi d 

nutenti I d lsas n yal tasekla taɣerfant ɣer yal agdud di ddunit.»
6
 

      Di tmuɣli n VAN GENNEP agbur n teqsiṭin yeqreb ɣer tilawt I deg yettidir 

umdan .Inḍruyen-nsen ḍerrun-d daxel n wakud amazray yettwasnen ,rnu ɣer 

waya imukan I d-yettwabedren d wid yellan s tidet.Ma d iwudam I ɣef bnant 

teqsiṭin d wid I d-yettwabedren deg umezruy,ufraren-d s ccan I sɛan di tmetti I 

deg I ddren (…) Ayen I d-ḥekkun zik-nni n teqsiṭin yessewhamen ɣef kra n 

yergazen n umezruy neɣ n ddin iruḥ yebda di tatut, drus maḍi I d-yeddan di 

cfawat n weɣref,ad d-neddem deg umedya taqsiṭ n “Sidna Ɛli”bu ssif yebḍan ɣef 

sin.D taqsiṭ ɣezzifen I d-ttawin s tesrit(…)Tiqsiṭin n tesrit tugett deg-sent 

cuddent s amezruy n tineslemt abeɛda amennuɣ yezgan yundi gar yenselmen d 

                                                             
4 HADDADOU(M.A),Introduction à la littérature berbère.P.147-150. 
5 YACINE.Tassadit,L’IZLI OU L’AMOUR CHANTE EN KABYLE, Ed, Alpha,Alger,2008.P19. « les première 
représentent en quelque sorte le discoure a la fois légitime et noble de la société :Dieu et ses Prophètes , la 
religion et ses héros .Le destin,les grands sentiments, les luttes de la cité». «au contraire des tiqsiṭin réservées a 
l’expression de mythes et de valeurs intemporels . 
6 DJELLAOUI.M’hemmed,Tiwsatin timensayin n tsekla taqbaylit,HCA,2007. 

Situation initiale 

Tagnit n tazwara 

Etat intermédiaire 

Tagnit  nunemdammas 

 

 nunemdammas 

 

 

ta 

 

Situation finale 

Tagnit n tagara 

lkufar.Si talliyin timenza  allama d talliyin I tɛac tefriqt ugafa ddaw ssif n 

yinselmen.Ayen yecban tiqsiṭin-agi n tesrit, d ayen icuban “tiqsiṭin n ddin” I d 

aɣ-d-yaweḍen s isefra ɣezzifen. 

            

  4.Tulmisin n teqsiṭ: 

 Akken nettwali taqsiṭ deg udlis n Mulud Mɛemmeri «Poèmes Kabyles 

anciens»,d akken taqsiṭ tettas-d s talɣa n usefru akemlan,akud-is d wadeg-is d 

arbadu d win ur ibanen ara ma d iwudam-is d wid yellan deg tilawt MD:Sidna 

Yusef, Ɛisa,Ibrahim Lxalil… 

  

  5.  Isental n teqsiṭ: 

  Mxalafen isental n teqsiṭ i yellan deg udlis n M.Mεemmeri«Poémes 

Kabyles anciens»  imi yal yiwet ɣef wacu i tt-id-ttawin: 

 -Tiqsiṭin n ddin MD: taqsiṭ n Sidna Yusef,Ibrahim… 

            -Tiqsiṭin n umezruy MD: taqsiṭ n 71. 

            -Tiqsiṭin n tayri MD: taqsiṭ n leḍyur. 

6.Tiqsiṭin i yellan deg udlis n Mulud Mɛemmri: 

Deg udlis n Mulud Mɛemmri llan-tt azal n 11 n teqsiṭin,ur nejmaɛen-tt 

ara deg yiwen uḥric ,imi yal aḥric ad naf yudder-d deg-s kra n teqsiṭin. 

 Aḥric wis 03 “Lemtul”: deg-s yiwet n teqsiṭ n “l-leḍyur” tebda seg 

usebter 226 tfuk deg Sb 256. 

 Aḥric wis 04 “Tiqsiḍin”: deg-s 04 n teqsiṭin: 

-Sidna Yebrahim lxalil tebda seg sb 272 tfuk deg  278. 

-Taqsiṭ n Sidna Yusef  280 almi 304. 

-Sidna Musa  306 almi 318. 

-Taqsiṭ Bbwelɣem         318 tfuk 334. 

 Aḥric wis 05 “Liman”: 

-Taqsiṭ n ttuḥid          tesεa ala yiwen usebter 342. 

-Taqsiṭ n lwafat        seg Sb 342 almi d 348. 

-Lmurṣel        tebda deg Sb 350 tekfa deg 374. 

-Taqsiṭ n Ccix Muḥend-U-Lmextar seg 400 almi d 408. 

 Aḥric wis 06 “Arumi”: tella ala yiwet n teqsiṭ. 

-Taqsiṭ n 71         tebda seg usebter 440 tefuk deg usebter 454. 

7.Aserwes gar teqsiṭ d tewsatin n tsekla nniḍen:  

7.1 Lemgirda gar teqsiṭ d izli 
7
 : 

                       IZLI                                                           TAQSIṬ 

-D imecṭaḥ.  - D iɣezfanen.  

-Ur tesɛi ara ccan ɛlayen.  - ɛlay ccan-is.  

-Win iɛeddan izmer ad t-id yawi . -Ala imussnawen izemren ad t-id-

yawin , ttmettilent agraw deg tmura n 

berrani. 

- Tlalen-d d tmidranin.  -Nnejmaɛent  iwakken ad s-hebirbent 

ɣef ṭṭbayeɛ yelhan , d umyi iwakken ur 

tmettatent ara . 

-Zmren ad uɣalen d ttuɣac. - Ur zmire ad uɣalen ttuɣac . 

 

       8.Assaɣ yellan gar tmacahut d teqsiṭ : tamacahut d teqsiṭ zdin-tent 

aṭas n tlufa: 

- I snat d tiwsatin tullisin. 

-Bnant ɣef tedyanin ur nezgi ara deg tallunt. 

-taqsiṭ tezmer ad tmel tamacahut. 

                                                             
7  YACINE.T,L’IZLI OU L’AMOURE CHNTE EN KABYLE,Ed,Alpha, Alger, 2008,P .19 .«En particulier ils sont les 
ambassadeurs du groupe à l’extérieur ; leur parole prime dans les assemblées».«au contraire des tiqsiḍin 
réservées a l’expression de mythes et de valeurs intemporels».«L’izli même particulièrement réussi , continue 
d’être la music mineure».   

            -Taqsiṭ deg wayen yerzan udmawen neɣ tallunt tesɛa adasil 

amazray,maca amseḍfer n tedyanin i yebnan ɣef uɛjib dayen i yettaǧǧan taqsiṭ 

ad tt-res tanawt n tmucuha,ɣas ma amallas ur d-yuddir ara tifyar n tazwara d tid 

n taggara.  

 

Tagrayt 

  Γer tagara n uḥric-a nessaweḍ ad d-nessisen asentel n tezrawt “taqsiṭ d 

yisental-is” anda I d-nefka asegzi-ines akk d tulmisin-ines,almi I nessaweḍ ad 

nexdem lemgirda gar-as akk d tewsatin-nniḍen , daɣen nessaweḍ ad nessissen 

tiqsiṭin I yellan deg udlis Mulud Mɛemmeri “ Poèmes Kabyles anciens”; nenna-

d dacu-hen isental n teqsiṭin I d-yura daxel udlis-is , d wamek igan-tt. 

            Aḥric wiss krḍ : 

               Aglam 

Tazwert 

  Deg uḥric-a n tesleḍt axeddim-nteɣ d win I d-yellan ɣef usegzi n 

wammud n teqsiṭin I yellan deg udlis n Mulud Mɛemmeri “ Poémes kabyles 

anciens” ,nessaweḍ ad nessegzi taqsiṭ n Sidna Yusef,Yebrahim Lxalil, Ttuḥid 

akk d Ccix Muḥend-u-Lmexṭar. Taqsiṭ n Sidna Yusef d tin I wumi nexdem  

asegzi i yal amesḍis, ma d tid nniḍen nefka-d asefhem-nsent sumata , dɣa 

nexdem I yal yiwet tafrist. 

        

       1.Asegzi n teqsiṭ n Sidna Yusef: 

 

                        Taqsiṭ n Sidna Yusef 

 

Sslaṭ ɣefk a nnbi Lɛednan 

S lɛahd l-lehwa f ṛṛef 

S lɛahd n tmurt d igenwan 

D ttejra igezmen texlef 

ɛahd l- lebḥur d iselman 

D lerwaḥ si mkul ccḍef 

 

 Deg tseddart-a  ad naf amyaru yebda-tt s sslat ɣef nnbi,yerna 

yettεenna-d s kra n tɣawsiwin (lehwa f ṛṛef,tamurt d igenwan…). 

 

 

Bismilleh ard bduɣ inan 

Fhem a wi llan d lɛaref 

Ccix yettrebbin lexwan 

Cciṭan m ad ɣefs ixḍef 

Neɣ win zeddigen am maman 

Taxlift n Sidna Yusef 

 

 Deg tseddart-a tis snat isemma-d;  yettwessi akken ad isel kra win 

yellan d lεaref I teqsiṭ n Sidna Yusef anda I d-yenna d akken d win 

yettrebbin lexwan , zeddig am aman . 

Ikkr-ed d aqrur d amezzyan 

Iruḥ di targit yetlef 

Isneɛt-as lerbayeḥ illan 

Lḥanin lmucerref 

Seǧǧden-as waggur d yetran 

Di tegnaw ay-d iweqqef 

 

 Deg tseddart-a tis krad iḥekku-d targit n Sidna Yusef .Isneɛt-as 

lerbayeḥ yellan , seǧǧden-as waggur d yetran di tegnaw ay-d 

iweqqef.  

 

Ikker-d tasebḥit ican 

ɣer baba-s ay-gessuref 

_Ad alseɣ leḥdit yeḍran 

Bab n sseḥ m ad itxewwef? 

Seǧǧden -i waggur d yetran 

Di tegnaw i-d gan ssef 

 

 Deg tseddart-a yeḥka-d Sidna Yusef ɣef wamek I s-seǧǧden 

waggur d yitran di targit I baba-s. 

 

Sidna Yaɛqub zzin Leqwran 

D amɣar icab iwellef 

Ifesser-asen-d lmanam 

-Wa d sser ḥed m a-t-ikcef 

Yusef ad yuɣal d sselṭan 

Ad fellas iddu walef 

 

 Deg ifyar-a yella-d ufesser n Sidna Yaɛqub I targit n Sidna Yusef 

yenna-d dakken targit-a d sser , Yusef ad yuɣal d Sselṭan. 

 

Atmaten-is segm ay-s slan 

Imiren ay-d bdan ṣṣef 

Nnejmaɛen deg ddiwan  

Ar heddren deg leḥsayef 

-Yusef ad yuɣal d sselṭan 

Nukni fella-ɣ d imseqqef 

 Deg tseddart-a atmaten-is ur sen-yeɛjib ara lḥal imi slan d akken 

Yusef ad yuɣal d sselṭan. 

 

Ṣṣbeḥ begsen-d i lḥiwan 

Izmer Rebbi ad ɣefs ilṭef 

At lemkwaḥel am izerman 

Dɛan-d ad iddu Yusef 

-A-t-nḥerreb deg lmidan 

mi-gwet leḥjel at-t-ixḍef 

 

 Deg yifyar-a  yessfehm-d amek I d-yella usexdem n tḥila n 

watmaten n Sidna Yusef iwakken ad yeddu yid-sen akken ad t-

nɣen. 

 

Inɛem uẓidan n llsan 

Ibges ibɣa ad issuref 

Tikli n milayen ay ddan 

Ibaɛed ɣef temdint ccḍef 

Gren-t deg lbir yelqan 

Ucebḥan deg lewsayef 

 

 Laman n Sidna Yusef I t-yeǧǧan ad yeddu d watmaten-is berra I 

temdint maca nuhni xedɛen-tt degren-tt daxel n lbir. 

  

Idegger it-id uqersan 

S ifassen-is izzi yeṭṭef 

Ala s-icellex iḍuḍan 

Di tlaba la-s-d itellef 

-Arra leḥdid s lɛejlan 

Annedbeḥ Sidna Yusef 

 

 Lǧehd yessexdem Sidna Yusef iwakken ad isellek iman-is. 

 

Iɣli deg lbir iqwan 

Deg-gwaman id itḥewwef 

Llafɛa d adrar itɣan 

Tmmuger it-id  at-xḍef 

Jibril d bab lleḥsan 

Mbɛyd i-t-id iccelqef 

 

 Aɣelluy n Sidna Yusef daxel n lbir , llafɛa tquḍeɛ-it-id iwakken ad 

teqqes , meɛna jibril d bab lleḥsen isellek-it-id. 

         

         Rebbi d bab n tezmert iqwan 

         Jibril yumer-ed ɣer-s s lxef 

         _G as-d lḥiǧab ɣef-faman 

         Ammar a-t id yaweḍ cḍef  

         A-t-ǧaɛleḍ seg-w itḥyan  

         ɛatq it ur ixdim ay ɣef  

 

 Lamer n rebbi sebḥanu I d-yefka I jibril iwakken ad d-iɛteq Sidna 

Yusef. 

  

       Llafɛa idubb-it leɣmam  

       tuɣal am teẓḍit teḍɛef  

      Sebɛa snin ay din kan  

      Nettat d Sidna Yusef 

      Seg-wgellid w ibbwin laman  

      Ur izmir ad itxewwef  

 

 Aḍɛaf n llafɛa d lewqet I d-sɛeddan nettat akk d Sidna Yusef daxel n 

lbir. 

  

      Tameddit mi-d twellan  

      ferḥen-d ḥed ur-d iɣulef 

      Sidna Yaɛqub isteqsan 

      _Anida n-teǧǧam Yusef  

     Ul iw yeččur d lxufan  

     tasa-w la treɛed la tneccef  

 

 Lferḥ d tuɣalin n watmaten n Sidna Yusef ; Asteqsi d lxuf n Sidna 

Yaɛqub ɣef Yusef.  

     Iqubel it yiwen d aɛlayan  

    tban ɣef-fudm is tesḍef  

    _ Yusef ur izmir i-yberdan  

     ɣer deffir i-getxellef  

    ma yeqqim ma bqa laman  

    uccen iqseḍ -ed asulef  

 

 Lekdeb n urgaz aɛlayan ɣef Sidna yaɛqub imi s-yenna Yusef ur 

izmir I yberdan itexellef uccen iqseḍ-it.  

 

     Lɛamal irceḍ sselṭan  

    Ard iy-d nnejmaɛen a ṣṣef  

    Ḥerrben-d amzun d imenɣan  

    di lɣaba ibda ucawef  

    Ṭṭfen-t-id mbla lmidan  

    ḥuzzan-d ddib s-ukerref  

 

 Aceyyeɛ n sselṭan ixeddamen-is  iwakken ad d-ṭṭfen uccen. 

  

    Iggul as uḥeq leqwran  

    d lḥeǧǧaǧ sebɛayn alef  

    D  uwḥid lleh i-t-incan  

    Winna i-tt-ibnan tewqef  

    Xedɛaɣ-k a nnbi di laman  

    ma jeggḥeɣ Sidna Yusef  

 

 Tagallit n uccen s leqran d rebbi ur inɣi Sidna Yusef.  

 

         Sidna Yaɛqub zzin leqrwan  

         d amɣar icab iwellef  

         ul is yeččur d lxufan  

         tasa-s treɛeḍ la tneccef 

        Mi-tt yerra ɣef lbeṣran  

        Seg-wassen i-getkeffef  

 

 Deg tseddart-a ad naf ifka-d aglam n sidna Yaɛqub ; d lxuf-is ɣef 

Sidna Yusef almo yettkeffef.  

  Tɛalmeḍ a lleh akken tṣar 

  Ayen  ikka di lbir yeɣḍes 

 Ṭṭeɛfan iɣleb amesmar  

 neɣ afrux ifirlles  

 leqḍaɛ ay-t irnan d ssber  

 aḥnin a-t-id iwanes  

 

 Aglam n wamek yuɣal Sidna Yusef daxel n lbir.  

 

        Yiwen wass ruḥen tteǧǧar 

        Deg-gwenebdu mačči d meɣres  

        Iṭṭij ɣefsen ay-d ineqqer  

       W iṭṭafaren ad itteḥres  

       La ttnadin ɣef lebnader  

       Lbir bedden s-ixef ines  

 

 Anadi n tteǧǧar ɣef aman ; d ibeddi-nsen ɣef ixef n lbir anda yella 

Sidna Yusef. 

 

     D ddlu mi- t id iḍegger  

     lxiḍ icudden yeqyes  

    ittraǧu belleh a-d yeččar 

    s lḥiref a-t-id issukes  

    lǧid segmi-d itfaker  

    idda-d Yusef zdaxel-ines  

 

 Aḍegger n tteǧǧar abidun daxel n lbir iwakken ad yeččar imi i t-id 

ssulin yedda-d zdaxel Sidna Yusef. 

 

    Ṭṭajer segmi yḥekker  

    leɛqel icɣeb ifrawes  

    _ acuk a hada lxaṭer  

     bɣiɣ-k atheḍreḍ anḥes  

     kkes-iy-in lajer ik mweqqer  

    ɣur rebbi nṣib ik yekmes  

 Adehac n ttajer imi iyezra Sidna Yusef yedda-d daxel n ubidun, 

ibeɣa ad ifhem talufet-is. 

 

     Ikkes-it id yuli-t wadal  

     ɣas iẓri la-d ittifif  

     aksum ireqqen am lehlal  

     yuɣal am ẓerẓur uḍɛif  

    itmeḥḥen lǧid ur tt-iklal 

    ziɣ rebbi iḥeḍḍer-it I lḥif  

 

 Iglem-d amek iga  Sidna Yusef  imi t-id-yessuli di lbir. 

 

      yeɛnu ssuq ibbweḍ it deg-wzal 

      iqseḍ ɣer bab n tteklif 

      irra-t deg-wfus i-wdellal  

      ar yess ittnadi d-lewsif  

      Iqbeḍ deg-s geddac n rryal  

      Ar ugellid u rneɛrif 

 

 Aznaz n ttajer i Sidna Yusef I yiwen ugellid. 

 

    Ssura tbedd am lexyal 

    Taksumt is tecba lewsif 

    A Blal a la-s-d isawel  

    Ur-t-yaɛqil d mmis n ccrif 

    Sselṭan illan seg mejhal 

    iṛẓa-t Rebbi di ttnasif 

 

 Deg tseddart-a ad naf deg-s aglam n Bilal. 

 

    _Annebnu lberǧ s waɛjal 

    adɣaɣ ɛebbi-d a lezsif 

    D rebbi i d bab l-letkal 

    Kfan lebruǧ s ttsaqif 

    Imir kfan yir wussan 

    yɛeql-it d mmis n ccrif 

 Yettεenna-d s Blal , bnan  lberǧ aɛlayan; kfan fell-asen yir wussan. 

 

    Ur t issin ḥed wi-t-ilan 

    D awḥid i-n-iǧǧan yemmas 

    Irr it ɣer lberǧ leɛlayen 

    Iseggeb as seg lmuna-s 

    Ifreḥ mi kfan yir wussan 

    Ssura yebɣa a-t-id as 

  

 Lefreḥ n Sidna Yucef imi kfan fell-as yir wussan ; ccebaḥa-s tebɣa 

ad d- uɣal. 

 

     Bu lqed igman s lmizan 

     Tamzurt is tedda al ammas 

     Timmi d lmidad iɣman 

     tiṭ d ajeǧǧig temmiḥwas 

    Aseḍsu xir n lwizan 

    D sser yettuddum fellas 

 

 Aglam n ccebaḥa n Sidna Yusef.  

 

    Zzuǧa ugellid i-t-yezran 

    Di ssura-s yuḍef lweswas 

    teɛnu-t ɣer lberǧ leɛlayen 

    tettxehhim deg ṣṣifa-s 

     Ar tettreciḍ di tsednan 

    Deg fassen xedmen lembwas 

 

 ɛennu n tmeṭṭut ugellid i Sidna Yusef , d tsednan i yettcelliḥen 

ifassen-nsent ur ḥussent seg zzin n Sidna Yusef.  

 

     Tessawel a ccbab ameẓẓyan 

     Ccaεra n tzibba uɣilas 

     dεaɣ k s-Elleh i-t-yencan 

    d netta i-t-ibnan tqas 

    Rniɣ ak nnbi lεednan 

    Akw d rebεa lxulafa s 

 Asiwel n tmeṭṭut ugellid I nnbi s ucekker d umeddeḥ. 

 

    A lxetyar yifen akw irban 

    iḥub waεziz ifka yas 

    fteḥ fellaɣ lbiban 

    tesersḍ aɣ lebni ɣef llsas 

    cehhdet a kra da yellan 

    ma llan ddnub mḥan a 

 

 Lebɣi n tmeṭṭut ugellid iwakken ad d-yeldi Yusef akk tibbura-ines.  

 

    (Inna yas)_Isem Yusef I yi rran 

    Akka i-iy-uran deg-wkweṛṛas 

    Ur am telliɣ lbiban 

    Ur lliɣ d bu tirwas 

    Rebbi ar lmendad iwala n 

    Wi iẓṛan abrid ixḍa yas 

 

 Sidna Yusef yugi ad-as-yeldi tabburt acku d win ur neffiɣ i 

yberdan. 

 

    teṛẓ tabburt lehḍur kfan 

    ɣer daxel i teẓḍem fellas 

    temmeɣ as f-tqendurt isfan 

    teǧǧ limara g-lkswa-s 

    Yusef d ccater yellan 

    Izzi iqleb irwel as 

 

 Azḍam n tmeṭṭut ugellid ɣef Sidna Yusef d limara I s-teǧǧa deg 

tqendurt-is  maca Yusef irwel-as. 

 

     Ul yeččur ihba-tt waṭan 

     Teggul atterceḍ zzuǧa-s 

     Cehhden-d inagan seḥḥan 

     _Lxelq-a yεedda tilas 

    A-t-seǧǧneḍ kečč d sselṭan 

    neɣ ard a-t-tqerḍeḍ s rrsas 

 

 Lebɣi n tmeṭṭut n sselṭan akken ad tessǧen Sidna Yusef neɣ ad 

tewten s rreṣaṣ. 

 

       Irr it ɣer lḥebs bbwaman 

       Ulac tamḥaddit fellas 

       Jibril allih ssalam 

       Dima fellas d aassas 

       Lmuna-s seg-gwayen isfan 

       sɣur Rebbi’ay t-id ttas 

 

 Aḥbas n nnbi daxel n leḥbes n waman ; d jibril i yellan fell-as d 

aɛessa.  

 

       Yurga ugellid lmanam 

       Ur ifhim ḥed lmeɛna-s 

       Yufa rbaɛṭac n testan 

       sbɛa zaydin sbɛa nqas 

       La ttmeččant tiden iqebbwan 

         Yuki-d yaεbed tinexsas 

 

 Targit n ugellid ur ifhim yiwen. 

 

     Ijmaɛ-d ṭṭelba yeɣran 

    D kra irefden akwerras 

   _Ard alseɣ leḥdit iḍran 

    Fhem a willan d ameḥḥas 

    ugadeɣ gwran-d yir wussan 

    ibɣa Rebbi ad iy iqas 

 

 Ajmaɛ n ugellid Iṭṭelba yeɣran iwakken ad sen-yales targit-is , tin I 

t-yeǧǧan ad yaggad d akken d yir ussan I s-d-yeqqimen. 

 

    ufiɣ-en rbaεṭac n testan 

    sbεa zaydin sbɛa nqas 

    La tmeččant tiden iqebbwan 

    yaɛzem Rebbi ad iy iqas 

    Ulac wi-tt-id issefran 

    s-kra yellan di lḥekma-s 

 

 Allas n targit ugellid. 

 

      Ay-gellan din lquman 

yaɛdel wemnay d uterras 

D amezzyan neɣ d amweqran 

ḥed ur as issin leqyas 

La stɛaǧǧiben g lmanam 

Ur ifhim ḥed lmaɛna-s 

 

 Yal lqum yesla s targit meεna yiwen ur tt-yefhim.  

 

Yenṭeq lewzir din yellan 

ɣer sselṭan yesfehm as 

_Yella yiwen deg mesjan 

Win d lɛaref di lkweyyas 

maɛlum iferrez iberda 

     ccirat sehlent fellas 

 

 Lewzir I s-yennan I sselṭan d akken yella yiwen deg imeḥbas 

yezmer ad s-d-yessefru targit-is .  

 

 

      Inna ya-s _awi-d ukan  

      tarwiḥt atta di tteqḍas  

     ceggεet ɣures s-lεejlan  

     sufeɣet-tt id seg meḥbas  

     ma ifuk-iyi seg ɣweblan  

     aqli d lewzir seddaw-as  

 

 Aceggeε n sselṭan iwakken ad d-ssufɣen Sidna Yusef ; d lεahed I d-

yefka d akken ma yessfehm-as-d targit ad yuɣal d lewzir ddaw-as . 

      Yusa-d Yusef ar as rejεen 

      Yefra-tt sebεa bu tissas  

      lɣaci nni din yellan 

     akken ma llan sellmen-as 

     Yusef yuɣal d sselṭan 

     Netta d lewzir seddaw-as 

 

 Asefhem n Sidna Yusef I targit d tuɣalin-is d agellid. 

 

     Fehmet a kra da yellan  

     Kulwa yettraǧu lqesma-s  

     ɣur ugellid i-tt-yencan  

     a gxeddem rebbi di ssenεa-s  

     Tameṭṭut nni-t yezran  

     ziɣ tura yas d zzuǧa-s  

 

 Tuɣalin n zzuǧa n ugellid tameṭṭut n Sidna Yusef 

 

      Yusa-d useggwas yulwan 

       yuẓa-d ɣer medden lexṣaṣ 

      Ccer yuɣ-ed kul amkan 

      Kulwa yettnub ɣef tarwa-s 

 

 Yewweḍ-d useggas n lḥif yeɣli-d ccer fell-asen ; yal yiwen 

yettḥewwis ɣef tarwas.  

 

      Maser tucbiḥt l-lbiban 

Sidna Yusef di ttnasfa-s 

Ixeddem deg lemḍamer 

I medden ad aǧwen fellas 

Bbwḍen-t id at ileɣman 

Yaεqel arraw n babas 

 

 Axeddim n Sidna Yusef deg Maser , anda iwala ayetma-s. 

 

Yeqled s axxam s lεejlan 

liḥala tbeddel fellas 

     Isuma-t id ufuḥan 

    Iblis yellan d amenḥas 

    _S atmaten ik izwar qeḍran 

    mḥu ten deg giwen was 

 

 Yir axemmem I yessekcem ccitan I Sidna Yusef ɣef wayetma-s. 

 

      Ixza-t idehb ufuḥan 

     iɣerreq it seg ttamas 

     iṭṭef lektub ayen illan 

    deg Rebbi-s irb akwerras 

     yeẓra lǧennet rreḍwan 

     ittmuqul deg ttnasfa-s 

 

 Sidna Yusef ixza ccitan , iddem taktubet yussa-d ala wayen ilhan 

ɣer wallaɣ-is. 

 

Isteqsa leǧyus willan 

Mekkul w ad-d imel lǧadda-s 

Sidna Yaεqub may-s nnan 

_Ladɣa ma mazal tarwa-s? 

Ma yedder tegm s leḥsan 

Ma yemmut seddqet fellas 

 

 Lewsaya n nnbi ɣef sidna Yaεqub , ma yedder ad s-xedmen leḥsan 

ma yemmut ad s-ddeqen fell-as .  

 

D widak nn i-t yenɣan 

Rebbi ibbwi-d lqiṣaṣ 

Isteqsa ten af lǧiran 

Yerna tamɣart ggemma-s 

Yenna yasen acu tebɣam 

Nwan ad aǧwen fellas 

 

 Aseqsi n Sidna Yusef ɣef lǧiran akk d yemma-s, d wacu I ten-d-

yewwin ɣur-s . 

    Icreḍ aqcic amezyan  

   _ɣas win ay bɣiɣ a-d yas 

    Attawim seg gwayen illan  

    lerẓaq attεebbim kulass 

    ma tugim ccer iban  

    int as a-d cehhdent tullas  

 

 Ccerḍ id yefk-a Sidna Yusef akken ad as-dawin aqcic amezzyan d 

lεahd id yefk-a.  

 

      Qqwelen-d  ulah acemma 

       Lhan d waεbad n tnexsas  

       lerḥal werrken-d isuka  

      nitni rrwi rekben fellas  

      s wayes ara nqabel leεyal  

      a lhejna deg gir seggwas  

 

 Tuɣalin n leǧyus ur d-wwin acemma , d lxuf-nsen amek ara 

qqablen tiwaculin-nsen.   

    

     Sidna Yaεqub may-s nnan  

    Isud leεbed ma iḥess as 

   _ nwiɣ ur-d ǧǧim laman  

    Si Yusef iɣaben ur-d ittas  

    Fkan as lεahud iseḥḥan  

    S rrṣaṣ ad qablen fellas 

  

 Deg tseddart-a Sidna Yaεqub yugi ad sen-isel maca nutni fkan-as 

lεahd dakken ad ḥadren. 

 

    Ṭṭmana di mkul mkan  

    lḥif ma yεedda fellas  

    iḍelb it id sselṭan  

    lwaǧeb annesber I lḥekma-s 

    yak yuɣal seg gw’ issetḥan  

  mi kettren tuzzma fellas 

 Deg yefyar-a ad nefhem d akken leǧyis zzmen Sidna Yaεqub ali 

yessetḥa yeǧǧa-ten ad awin aqcic. 

 

 iffeɣ di temdint w illan  

    icidd-d tarbaεt aṭas 

    iseggb asen di ṭhellan  

   _mm a-t-terrem d alemmas  

   Fket iyi lεahd iseḥḥan  

   Di lxuf atqablem fellas  

 

 Lewsaya I d-yefka Sidna yaεqub I leǧyus akken ad ḥadren aqcic 

amezzyan . 

  

    Taggara mi-d twellan  

    Bbwin-d abrid s weḥwas  

    ɣer Maser ucbiḥ l-lbiban  

    Yusef ires di ttnafsa-s 

    Qesḍen-t uẓiḍan n llsan  

    Inεem ad aǧwen fellas 

  

 Awaḍ n leǧyus ɣer Maser anda qesḍen aziḍan n llsan iwakken ad 

aǧǧwen fell-as irden. 

 

    Ttexmim yedda di tteqlan 

    Yezzi ɣer wexeddim iml as 

    _ xdem lebɣi-k di lkilan  

    atterreḍ zzyada fellas 

    ad inneḥsab si lxeyyan  

    a-t iṭṭef ccreε lmeḥbas  

 

 Lamer I yefka sselṭan I wexeddam akken ad izayed deg lmizan I 

weqcic amezyan. 

 

    iḥḍer-ed leqebḍ l-letman  

    kulw’ad-d imud si sselfa-s 

    lɣaci am lwidan  

    axdim iwqeε di lexlas  

    qelben zzyada w’isεan 

    kkesn-tt id gg sselεa- s 

 

 Tifin wanwa i yewwin zzyada, ufan-tt ɣer weqcic amezyan . 

 

       ibbwi-t ɣer lburǧ lεalyan  

       isḍill it af lbaḍna-s  

       ar as ihedder yettru  

       imiren i-t yeεqel d gmas  

       iḥekku yas ayen yeḍran 

  isal f-femɣar m babas 

 

 Rrwaḥ ɣer lberǧ anda I s-yeḥka Sidna Yusef ayen yessεedda , 

yettru din I t-yeεqel d gma-s .  

 

     isteqsi-t af lǧiran  

      akw t-temɣart ggemmas 

      ikks-ed taqendurt n ccan  

     t-tin i-d ifka d limara-s  

     rran-tt id deg sselεa  

     ɣer daxel ɣerrzen fellas 

 

 Asteqsi n nnbi ɣef imawlan-is d lǧiran-is ; d tqendurt I sen-yefka d 

limara akken ad zren mazal-it yedder.  

  

tamdint urεad i-tt walan  

     s axxam tqeddem rriḥa-s 

    Sidna Yaεqub mi-tt israḥ  

    Ibda la inedder am ɣilas  

    Maday mačči d ccitan  

Yusef tebbwḍ ii-d rriḥa-s 

 

 Rriḥan n tqendurt n Yusef I yewwḍen ɣer SidnaYaεqub anda 

yeεqel rriḥa-s . 

 

Fekn as taqendurt n ccan  

     Isself I wudem is aṭas 

    ifteḥ as rebbi lbiban  

    assen i-gefrez iḍ ɣef fas 

    usan-d leḥbab akken llan  

    s lferḥ akw rzan fellas  

 

 Tuɣalin n usekkud n Yaεqub seg lefreḥ imi yezra  d akken Sidna 

Yusef mazal-it idder . 

 

izzi-d s wudem is ican  

     laεqel is mi-d skefkef 

     inna yas a tarwa zwiret 

     ɣer wanda yezdeɣ yusef  

     tikli n telt chur akter 

    di ssaε i-tt id issuref 

 

 Rrwaḥ n Sidna Yaεqub ɣer wanda yella Yusef. 

 

 ferḥent lemluk deg genwan  

     imlal d babas Yusef  

ala s-ihedder ar ittru  

     εaḍem n ssaqya ff rref 

iḥka yas leɣbayen aṭas 

ay geḍran d yemcennef 

 

 Timlilit n tasa d way turew , d usrad leɣbayen I s-yeḍran . 

 

     inna yas sebr a memmi 

     rebbi yefka-d asulef 

     atmaten ik ass’a-ten mḥuɣ 

     s ssif akw a-ten nḥerref 

     iǧuwb it id s wawal  

mmis yellan d lεaref  

 

 Lεahd I s-yefka baba-s d akken ad ineɣ ayetmas s ssif. 

 

inna yas xzu ccitan  

     nεel iblis ad ak yanef  

     lqaḍεa d ssber i-t yernan  

     nekwni di lleh ay neṭṭef  

     rebbi ar lmendad iwala  

neɣra mačči dεa netlef  

 

 Sidna Yusef ur uqbil ara ayen i d-yenna baba-s ɣef tmenɣiwet n 

watmaten-is, yeṭṭef di Rebbi. 

 

     rran nnzah d ameqqwran  

     ɣef lxil ibda ucawef  

     igenwan sebεa tmura  

     ferḥen s Sidna Yusef  

    aḥnin iddem it ɣer rreḥma  

di lḥewḍ n nnbi’I –d icucef 

 

 Lferḥ n igenwan s Sidna Yusef , yewweḍ ɣer rreḥma n Rebbi anda 

I t-yerra ɣer lḥewḍ nnbi . 

 

ttxilk a lleh mulana  

aḥnin i-tt ibnan tewqef  

dεaɣ-k in s lambiyya  

ṣṣḥaba d Sidna Yusef  

 taεfuḍ I kra yellan da  

 di lḥewḍ n nnbi ad-d necucef  

 

 Ddeεwa I d-yeǧǧa win I d-yuran taqsiṭ-a. 

1.1Agzul  n teqsiṭ n Sidna Yusef: 

 Taqsiṭ n Sidna Yusef yura-tt « Mulud Mεemmri » deg udlis-is « Poème 

Kabyles anciens » ,tebda-d teqsiṭ seg usebter wis 280 tekfa deg usebter wis 304 , 

daɣen ixdem-as tasuqilt ɣer tefransist anda i s-yefka asen « Histoire de Joseph ». 

D tin yesεan 66 n tseddarin ,maca llan wid i-tt-iḥebsen deg tseddart tis 60.
8
 

 Bab n teqsiṭ ibda-tt s ttesliyya ɣef nnbi , yerna yettεenna-d s kra n 

tɣawsin ( lehwa f rreh, tamurt , d igenwan, tteǧra , lebḥur d lerwaḥ). Ma deg 

tmesḍist tis snat isemmad , iger-d tiɣri i win isellen ( lεaref ) , ma deg tis tlata 

yebda-d yettawid awal ɣef Sidna Yusef seg-mi mezzey anda i d-ibder targit-is 

isneεt-as  Rebbi lerbayeḥ yellan d wamek i seǧǧden waggur d yitran; aqrur 

amezyan iḥka-yas i baba-s targit-is imi nettd win yessefhamen tirga anda I s-

yenna d akken ad tuɣaleḍ d sselṭan meεna necta ad yeqqim d sser waya yella-d 

deg yimesḍisen0 4 akk d 05. Slan watmaten-is s wayen yellan ussmen , wwin-tt 

anda yebεed ḍeggren-tt daxel n lbir llafεa tquḍeε-it meεna jebril d bab lleḥsan 

isellek-it-id ( 06, 07, 08,09,10, 11) . Sebεa snin d Yusef daxel n lbir d baba-s 

itekeffef fijal-is imi yenwa  d akken yemmut, ma d ayetma-s ferḥen imi skadben 

fell-as nnan-as I baba-tsen d akken d uccen I t-yeččan;maca  netta meskin daxel 

n lbir yuɣal yeḍεef am umesmar  ancta nfehm-it-id deg yimesḍisen wis 12, 13, 

14akk d wis 18. 

Ma yella deg imesḍisen 19 almi 23 iḥekku-d ɣef wamek I tufan tteǧǧar 

daxel n lbir d wamek I t-zzenzen I yiwen n sselṭan n Maser. Yettεena-d s Blal 

imi kifkif-iten i sebbren I lemḥayen I d-sεeddan , bnan lberǧ εlayen( imesḍisen 

24 akk 25 ) , tuɣal ssura-ss teɣa ad tuɣal imi amedyaz iwsef-d ccbaḥa-s  deg 

tmesḍist tis 27 ; zzuǧa ugellid teḥar deg ssifa-s tettabaε-it netta yugi-tt d anecta I 

tt-yeǧǧan  ad ther-it daxel n lḥebs; ur d-yeffiɣ ara almi I s-d-yewwi Rebbi targit 

I wgellid yiwen ur tt-yefhima ala Sidna yusef ifesser-as-tt-id s wanecta yuɣal d 

agellid nfehm-d ancta deg umesḍis 28 almi d 42. Ibbeḍ-d useggas n lḥif yal 
                                                             
8 M.MAMMERI, Poèmes Kabyles anciens .P.304 :llan igad ikeffun taqsiṭ s tseddart 60 . 

yiwen I tt-ḥewwis ɣef tarwa-s ala nnbi yettxemmimen amek ad ten-yessufeɣ seg 

ccer , ixeddem ileɣman ttaǧwen fell-as , almi I d-yewweḍ wass anda I d-usan 

wayetma-s ad aǧwen fell-as iεqel-iten ;yugi ad sen –ifk alma wwin-as-d aqcic 

amezyan netta d limara I yebɣa ad sen-yefk d akken mazal-it yedder , meεna imi 

wwḍen ɣer Sidna Yaεqub yugi acku yuggad fell-as almi I teẓẓmen iǧǧa-hen 

atawin meεna iwessa-ten akken ad t-ḥadren . imi wwḍen iwwi-t Sidna Yusef ɣer 

lberǧ iḥka-yas lemḥayen i-d yessεedda imir iεqel-it d gmas , bu lsan aẓiḍan 

yeka-yas taqendurt-is d limara , imi uɣalen ɣer temdint rriḥa n yusef  tewweḍ 

ɣer baba-s f lebεid iεqel rriḥa n mmi-s , ifreḥ almi I t-id-yuɣal usekkud. Din 

inna-yasen ay-tawim ɣur-s imsḍisen deg wacu I d yella usrad n tigawin-a bdan-tt 

seg : 43 almi 61. Yewweḍ  Sidna Yaεqub ɣer wanda yella Yusef din I temlal 

tasa d way turew ; iḥka-yas leɣbayen I d-yessεedda din iεuhed-it d akken ad s-

yerr ttar deg watmaten-is meεna aḥnin yugi yeṭṭef di rebbi . Uɣalen ɣer temdint 

ferḥen akkit , almi i-t-yeddem uḥnin ɣer rreḥma-s irra-t ɣer lḥuḍ llanbiyya yella-

d usefhem n wanecta seg 62 almi d 65 .  

 Bab n teqsiṭ yekkfa-tt s ddeεwa ɣer rebbi sebḥanu akken ad aɣ-yeεfu , 

ad aɣ-yerr ɣer lḥuḍ llanbiyya.  

 Mi ara ad nuɣal ɣer wayen yessexdem umyaru daxel n teqsiṭ ad naf 

dakken yefka azal ameqqran i weglam ancta yettban-d s uglam-is s teleqi i Sidna 

Yusef id yebdan seg-mi mezzi,mi yekcem ar lbir almi yuɣal d sselṭan: 

 Asmi mezzi: Aqrur amezzyan,aẓiḍan n llsan,d acebḥan. 

 Mi yella daxel n lbir : iḍεef am umesmar,d asebbar. 

 Mi id yuli daxel n lbir : isber I lemḥan almi kfan-tt fell-as,yerra-d   

ssifa-s:lqqed-is igma s lmizan: tamzurt-is almi d ammas,imi-s d lmidad,tiṭṭ-is am 

ujeǧǧig,aseḍsu-ines xir lwizan,ma d sser iteddu fell-as. 

 Mi yuɣal d sselṭan:ḥnin:yettsamaḥ,yettaṭṭaf di Rebbi. 

      daɣen ad naf dakken yessexdem aṭas n tɣawsiwin-nniḍen  id yesbanayen 

aglam deg-sent ad naf: 

 Irbiben:ṭṭeεfan,aẓiḍan(llan-d deg yimesḍisen 15 akk d 18).  

 Tasnukyist: tasa-w la treεed la tneccef,llafεa d adrar itɣan,taksumt-is 

tecba lewsif(tella-d deg yimesḍisen 10,13 akk d 24). 

 Aserwes: win zeddigen am aman,tuɣal am teẓdit teḍεef,I nedder am 

ɣilas,a lxetyar yifen akk irban(yella-d deg yimesḍisen 02,12,30 akk d 59).  

 Imyagen n tɣara:acebḥan,afuḥan,amenḥas(15,45). 

 Mi ara ad nuɣal ɣer tigawin ad naf mseḍfaren-tt ta deffir ta.Ma d tira n 

umyaru ad tt-naf d tagawawt amedya: 

Akw,bbwaman,lembwas,akwerras,ibbweḍ,mweqqer. 

 Daɣen issexdem awalen n teεrabt s waṭas imi ulac ismawen-nsen lawan-

nni s tmaziɣt amedya:lḥiwan,lmidan,lεamala,ddib,ddlu,ssura,zuǧǧa akk d 

lɣaba.  

1.2 Aserwes n teqsiṭ n Sidna Yusef seg tutlayt n teqbaylit 

ɣer tefransist : 

 Deg teqsit-a n Sidna Yusef yella-d userwes gar tutlayt n teqbaylit akk 

imi s-yexdem tasuqilt ɣer tefransist anecta ad d-ibin deg tfelwit-a i d-nexdem: 

 

           Tutlayt n teqbaylit              Tutlayt n tefransist 

 Asentel:taqsiṭ n Sidna Yusef 

“yefka-yas azal. 

 Asentel:Histoire de Josephe 

« ur s-yefki ara azal ». 

 Sidna Yaɛqub “yesɛa azal”.  Jacob “ur s-yefki ara azal. 

 Ulac isem n uqcic-nni 

amezzyan I d-yessuter Sidna 

Yusef. 

 Yefka-yas isem “Benjamin”. 

   

1.3.Tafrist n Sidna Yusef ( portrait de Joseph) : 

Sidna Yusef d aqrur amezzyan , d win icebḥen aṭas, lqedd-is igma s 

lmizan, amzur-is almi d ammas , imi-s  d lmidad iɣman tiṭṭ-is d ajeǧǧig 

temmiḥwas ma d aṣeḍṣu-ines d win imellḥen aṭas, sser i s-yefka Rebbi yiwen ur 

t-yesεi . Nnbi d win yellen d ccater ; isebber i lḥif  ḥnin wul-is; yettḥibbi  lxir I 

medden . Yettaṭṭaf di Rebbi I s-yefkan lqeḍra akken ad issefraw tirga. 

 Targit n Sidna Yusef d azamul n Tuɣalin-is d nnbi . 

 Sidna Yusef iḥemmel-it baba-s aṭas d win I t-iwessan ɣef targit-is 

akken ad teqqim d sser . 

 SidnaYaεqub d baba-s n Yusef yettfessir tirga . 

 Ayetmas d wid yettassmen fell-as ,gren-tt ɣer lbir .  

 Sidna Yusef yettwasellek-d deg lbir s-ɣur tteǧǧar I t-yezzenzen . 

 Ccerif d win yesεan zzin dɣa tameṭṭut n ugellid tebɣa-t netta yugi-tt. 

 Agellid I d-yessufɣen yusef seg leḥbes imi s-issefra targit-is yerra-t d  

sselṭan .  

 Tiḥerci n Sidna Yusef I t-yeǧǧan ad issuter aqrur amezyan I leǧyus 

akken ad ifk limara belli mazal-it yedder .  

 Blal yettεenna-d yes imi sebren I lemḥayen i ssin. 

 

2.Taqsiṭ n ttuḥid 

Ṣṣlaṭ fellak la εḍela 

Lehdur fell-ak ay ẓidit 

Ay utwil 

 

Ṣṣlaṭ s lɛad n tira 

Yura-tt  ṭṭelba inesx-itt 

Sidi Xlil 

 

Abrid-a ugadeɣ nelqa 

Imi lḥeq m-medden ntett-it 

Ur negdil 

Ixleq lebḥur s-zzyada 

Iṭṭef-it lleh s-lfedl-is 

Ur Inɣil 

 

Ixleq igenwan I sebɛa 

Ur sen-yuqim tagejdit 

Wal awṣil … 

 

 2.1.  Asegzi n teqsiṭ n ttuḥid:  

Taqsiṭ-a n ttuḥid yura-tt “Mouloud Mammeri” , deg udlis-is “Poémes 

kabyles anciens”, deg usebter wis 342, ixdem-as tasuɣelt ɣer tefransist deg 

usebter wis 343 Meditation sur l’unité de Dieu  . Taqsiṭ-a ur tekmil ara ; 

Mouloud Mammeri yewwit-id ɣer (Salem Ait Maammer) I yessnen ala 15 n 

tseddarin-a i d-yewwi ɣer baba-s
9
. 

Bab n teqsiṭ yebda-tt s ṣṣlaṭ ɣef rebbi sebḥanu , yenna-d dakken awal 

fell-as ẓid. Awalen I d-yewwi fellas uran-tt ṭṭelba , insex-iten Sidi Xlil. Amyaru 

n teqsiṭ yenna-d d akken nuggad ad nxelles di laxert acku lheq n medden ntett-it 

ur nuggad ,  amyaru yessekn-d amek ixleq rebbi lebḥur s lfeḍl-is ur nɣilen, d 

wamek  ixleq sebɛa igenwan ur sen-yuqim tagejdit. 

 2.2. Tafrist n ttuḥid: 

 Ttuḥid:,lehdur fell-as ẓiḍit, uran-tt ṭṭelba inesx-itt Sidi Xlil, ixleq lebḥur 

d igenwan I sebɛa. 

                         

 

 

 

                                                             
9 MAMMERI.M , Poèmes Kabyles anciens.P.343 : On peut regretter que le rapporteur ( Salem Ait Mammer) ne 
connaisse que ces quinze vers d’un poèmes qu’il dit lui-même être beaucoup plus long et qu’il tenait de son 
père. Tant la langue que le rythme ( 7-7-3) et l’inspiration sont ici originaux .  

 3.   Sidna Yebrahim Lxalil 

                    Taqsiṭ annebdu a-tt-nedker 

                  F Sidna Yebrahim lxalil 

Wi llan d lfahem iḥesses 

Iccečča d lebd ur yeεdil 

Inebgi bbudem 

Yeεdel netta d igellil 

 

Tḥeḍr-ed lεid tameqqwrant 

iḍleb di Rebbi ttehlil 

Reẓq ii s lfeḍl ik 

Ay aḥnin tegḍ-I ttawil 

 

  tenṭeq lqeḍra r-Rebbi  

  tenna yas zlu Smaεil 

  iǧuz i ttḥegga  

  tasebḥit bbwas l-lεid 

           

   yuki-d deg nnum  

  ɣer zzuǧa-s yawi ddalil 

  Tḥeḍer-ed lεid tamweqqrant 

 ḍelbeɣ di Rebbi ttehlil 

  Rezq ii-d s lfeḍl ik 

  Ay aḥnin tegḍ-I ttawil 

 

  Tenṭeq-ed lqeḍra 

  Tenna yi zlu Smaεil  

  Iǧuz I ttḥegga  

  tasebḥit bbwas l-lεid 

  Tenna yas zlu-t  

  nesḍaε I sid nneɣ atwil 

 

yuɣ as taqendurt 

iwenneε-as gg ttfasil 

yyaɣ a memmi 

assa annessired s leɣsil 

 



  46 
 

            ( Ddan tallit ) 

 

Iluεa-t id bu tḥila 

D amɣar icaben isimlil 

Inna yas ay aqcic 

Ma d kečč I d Sidna Smaεil 

Ḥeḍreɣ I wḥeddad 

Mi gerḥa lhend itteṭṭil 

 

Babak d axeddaε 

Yεabbwel ak-k izlu s leqtil 

Inna yas xzu-t  

A mmi winna d nnaεil 

Anwa ara yezlun mmis  

Yebrahim ma ad izlu Smaεil  

 

        ( Rnan amecwar ) 

 

Iluεa-t id bu tḥila 

 D agerfiw i-s-d isawel 

Inna yas ay aqcic 

Ma d kečč I d Sidna Smaεil 

ḥeḍreɣ I wḥeddad 

mi gerḥa lhend itteṭṭil 

 

Rwel af babak 

Ulay ɣef ak-k izlu s leqtil 

Inna yas xzu-t 

A mmi winna d nnaεil 

Anwa ara yezlun mmis 

Netta ad iqqim d agujil  

 

                ( Rnan amecwar ) 

 

Iluεa-t id bu tḥila 

D adrar I yas-d isawel 

Inna yas ay aqcic 

Ma d kečč i d Sidna Smaεil 

ḥeḍreɣ I wḥeddad 

mi gerḥa lhend itteṭṭil 

 

babak d axeddaε 

deg ara-k izlu s leqtil 

txilek a baba  

a ssbεa I reεḍen iciqer  

lemmer d leεbed 

iheḍr-ed ladɣa a-t nenker 

wagi d adrar εarafa 

ittban ɣef fudem is lḥer 

 

inna yas t-tidet 

a mmi buddeɣ d-εa-k nenker 

irba-t de rebbi-s 

iẓri-s iɣleb leεnaser 

tasa-s teḥlales 

ay awḥid d-rebbaɣ meqqwer 

 

inna yas belleh a baba 

la teqqreḍ dgi leεqel  

nebbeh ajenwi 

ɣer wemsed ard iseṭṭel  

teεnuḍ agerjum 

danida-k-d iban lefṣel 

 

ɣurek ddbiḥa  

ammar tizli ad ak texser 

fiḥel akw  arruz 

ur ttagwad a-k  nerwel 

jmeε ledyab ik ɣurek 

ulay ɣef ak-k nɣegger 

 

ammar a-k terdel tẓallit 

bbucbiḥ nnbi ṭṭaher 

sbaεed felli yemma  

ur tettwali ur tḥedder 

nettat t-tamedhuct 

tarwiḥt tesexrb as lamer 

 

itekka af ujenwi 

itti yeqqwel as f ddher 

jibril εalih ssalam 

seg lǧennet ay-d inuder 

yuzn as axerfi 

d aberkan deg nnwaḍer  

izla-t I tḥegga  

iḍleq I wuzyin n nnḍer 

 

laylaha il Elleh 

A wḥid ur trebba yemmas  

ibḍa tamurt d iɣallen 

iṭṭef igenni melba isulas 

ɣefr aɣ a Lleh ma nedneb 

 jmiε akka-d nettmeḥsas.          

 

 

3.1.Asefhem n teqsiṭ n Sidna Yebrafim Lxalil : 

 

 Yura-t Mouloud mammeri deg udlis-is « Poème Kabyle anciens ».Tebda 

deg usebter 272 almi d 278 tesεa 18 n tseddarin, Amyaru ixdem-as tasuqilt ɣer 

tefransist anda is –yefka asentel  « La sacrifice d’Abraham ». da-yyi ad naf yella 

lxilaf gar temaziɣt akk d tefransist deg unamek. 

 Amyaru deg tazwara n teqsiṭ-a yebda-tt s uḍekker ɣef Sidna Yebrahim 

lxali d win yellan d lfahem,  yeɛdel netta akk d igellil. 

 Imi qrib d lεid tameqrant Sidna Ibrahim iḍleb di Rebbi ad as-ixdem 

ttawil,dɣa imi tenṭeq lqeḍra Rebbi tessuter deg-s akken ad yezlu Smaεil ,iḥka-

yas i tmeṭṭut-is anecta ,teqbel imi d Rebbi iɣ-d-yumren ilaq ad ten-tuε. Nnbi 

ifessel-as i mmi-s yuɣ-as taqendurt. 

 Bdan tikli, deg ubrid iluεat-id bu tḥila d amɣar i  caben anda is yenna I 

Sidna Smaεil dakken baba-k d axeddaε I εewwel ad ak-izlu,meεna baba-s 

inkker-it inna-yas anwa ara yezlun mmi-s.Rnan amecwar iluεat-id ugarfiw is-d-

iεawnen ayen id-yenna umɣar aciban ,dɣa Sidna Yebrahim yenker daɣen.Wḍen 

ɣer wedrar n εaraf yenṭeq yenna-yas daɣen dakken baba-k d axeddaε ad ak-

yezlu,din yenṭeq Smaεil anda is-yenna d akken wayi d adrar n εarafa yessuter 

deg-s ad as-d-yini tidet.Sidna Yebrahim inna-yas d akken d tidet iḥka-ya-s d acu 

id-teḍleb lqeḍra Rebbi deg-s d izer-is iɣleb lεinser.Smaεil d win I ṭṭuεen baba-s 

ifka-yas Rebbi ssber,iqbel iwessa-t ɣef wamek at-yezlu,akken daɣen it-iwessa 

ɣef yemma-s akken ur tḥedder ara,iddem-d Sidna Ibrahim ajenwi ittekka fell-

as,meεna Rebbi d bab n lqeḍra meqqeren,iceyyeε-as-d axerfi yezla-t,mmi-s 

yemneε seg tezli. 

        

  3.2.Tafrist n Sidna Yebrahim: 

    

 Ibrahim : d Lxali,iḍleb di Rebbi ttehlil akken ad s-yeg ttawil . 

 Sidna Ibrahim icewwer tameṭṭut-is nettat d tin yettaɣen awal n wergaz-

is teqbel ayen I d-iḍleb Rebbi deg wergaz-as. 

 Sidna Ibrahim d win yesεan mmi-s qqaren-as Smaεil,aneggaru-a d win 

iṭuεen imawlan-is,isebber,yesεa tabɣest,ur yuggad ara timezliwt-is.  

   4.Taqsiṭ n Ccix Muḥend –U-Lmexṭar 

 

               Ṣṣlaṭ ɣef-k a nnbi nḥemmel-it 

               S lεahed n zzit 

               ifeṭṭel Lleh lɣeffar 

 

S lεahed usigna t-tmeqqit 

s lεahed n tmehrit 

rekben ṣṣḥaba leḥrar 

 

Temneε-ḍ-aɣ seg ttemrit 

neḍleb-en talwit 

yum lḥisab baεda-neɣ I nnar 

 

Bismilleh ar nebdu leḥdit 

                a kra da ttennit 

F Ccix Muḥend-U-Lmexṭar 

 

Iwwi-d abrid tageldit 

Ur t-ɣwi ddunit 

Wi idekren Lleh d lxetyar 

 
Tusa-d txeddaεt tewwit 

S lεibad nettwal-it 

Ur nezmir ad nar ttar 

 

As n ttlata tasebḥit 

Usan-d at-triḥit 

wwḍen-d adrar azaɣar 

 

Axuni la d-ittleḥtit 

am tmeddelwit 

iẓri-s s lebk am-manẓar 

 

Ccix nettḥibbi nuys-it 

Teqqel-as tmenzit 

ruḥet besslama a zziyyar 

 

Deg At Yenni ur d-ibεit 

muqel tajaddit 

si ccurafa I d-yuɣ aẓar 

 

si Tensawt ar Taxabit 

bu lxir iḥubb-it 

bu ccer iwwet-as amesmar 

 

wi ibɣan lurad-is yuɣ-it 

 bu nniyya ikubr-it 

yeεmer ṭṭelba s lenwar 

 

Ccix iεus taẓallit 

Dima am tzizwit 

Itekkes deg ul leɣyar 

 

Ma iqqim di tmeṣellit 

Lehdur-is ẓiḍit 

Di lbassir i yettnaḍar 

 

Ittxalaf deg tnefsit 

Mmis isebɣ-it 

Si temzi I g –gemmer lenwar 

 

Lεilm n baba-s iwwi-t 

ṭṭariqa txedm-it 

imi t-yeǧǧa wemɣar 

 

winna I t-iḥubben iḍuε-it 

Lǧennet tḍemn-it 

Ccix Muḥend –U-Lmexṭar 

 

Isseɣra deg lfunun 

ṭṭelba rennun 

ttẓaden g lmaεrifa 

 

iḥkem leεbad s lqanun 

ula di lǧunun 

iḍleb teggn-as ccfiεa 

 

Anda yella ad ɣur-s leḥun 

D ddnub ad mḥun 

Yaεna ttuba d ṣṣfa 

Tarwiḥt isbaεd-as lefnun 

Lqut d lmesnun 

Tikwal I teddu I leḥfa 

 

Si Bubhir ar Buhinun 

Ur isεi lqanun 

Yurez ddunit di ṭṭarfa 

 

D aεcuc kan ay s-bennun 

Izri ad ak fnun 

Ddubit-a d lǧifa 

 

Ṭṭelba ijewwden Qalun 

di tas ad ttrun 

a lfahmin di lmaεrifa 

 

La ttɣaben lawliyya ibennun 

ɣellin am čilmum 

ḥud fellaɣ a Lmustafa 

 

Ddawi leqlub ad ḥlun 

a ccix Ben Seḥnun 

nehlek tlezm-ik ccefaεa 

 

           4.1. Asefhem n teqsiṭ n ccix Muḥend-U-Lmextar: 

  Taqsiṭ n Ccix Muḥend –U-Lmextar yura-tt “Mouloud Mammeri ”, deg 

udlis-is “Poémes kabyle anciens ” . Ad naf tebda seg usebter wis 400 almi d 

wiss 408 , ad naf deg usebter wiss 400 yenna-d amek almi tettwaru teqsiṭ-a . 

Mouloud Mammeri ixed,-as tasuɣelt ɣer tefransist anda I s-yefka isem “ Oraison 

Funébre de Cheikh Mohand OU-Lmekhtar ”. Taqsiṭ tebda seg : 

                       Ṣṣlat ɣef-k a nnbi nḥemmel-it … ., tfuk s  

                        Nehlek tlezm-ik ccfaεa .                                 

 Bab n  Teqsiṭ-a ibda-tt s ṣṣlat ɣef nnbi , daɣen yettεenna-d s zzit.  Iwwi-

d awal  ɣef  yiwen gar ixuniyenI wumi qqaren “Ccix Muḥend U-Lmextar” , d 

win I yemmuten ass n 13yunyu 1909 deg At Yenni , ass-nni mmlalen “Lḥaǧ 

Muḥend ɛacur d Salem At Mammer akk d yiwet n terbaɛt iyessutren I Lḥaǧ 

Muḥend iwwaken ad yawi taqsiṭ  ɣef  Ccix Muḥend –u-lmextar akken I yewwi 

ɣef Ccix Muḥend U-Lḥussin
10

.  

Lḥaǧ Muḥend εacur yuɣ-asen awal yewwi-d taqsiṭ fell-as yura-yas-tt 

Salem At Mammer. 

             Taqsiṭ-a I d-yewwi Lḥaǧ Muḥend ɛacur teḥekku-d ɣef wawqet d wanda 

yemmut akk d lefɛayel yelhan I yexdem Ccix Muḥend U-Lmextar, yenna-d fell-

as d akken d win lɛali s waṭas, lehdur-is ẓidit win I yeqqimen yid-s yemḥa 

ddnub-is , lεemer yettu tazallit-is  , yettbeε abrid I d-yewwi baba-s iḥkem gar 

lεibad s lqanun ; yezdeɣ aεcuc leεmer tɣurrit ddunit  , amkan-is deg ljennet 

iban
11

. 

           Sumata d wa I Ccix Muḥend U-Lmextar ɣer umedyaz ameqran  Lḥaǧ 

Muḥend ɛacur d win iruḥen yeǧǧa-d amkan-is zeddig .   

                  

 4.2.Tafrist n Ccix Muḥend U-Lmexṭar: 

 Amedyaz igelm-d Ccix Muḥend-U-Lmexṭar anda id yenna: 

 D win I ḥemmlen akk medden. 

 Iεus ala taẓalit am tzizwit. 

 Lahdur-is ẓiḍit. 

 Iḥekkem leεbad s lqanun. 

 Ur tt-ɣur-it ara ddunit,tikwal I teddu I leḥfa. 

 Isɣaray deg lfunun(d lεaref).  

      

            
                                                             
10 A LḥAǧ  Muḥand , asmi i yemmut ccix Muḥend –U-Lḥusin , tewwiḍ-d taqsiṭ telha , ahad uma d tura ad d-awiḍ 
tayeḍ ff ccix Muḥend-U-Lmexṭar. 
11 MAMMERI.M,Poèmes Kabyles anciens .P.406 : lǧennet tḍemen-it. 

Tagrayt 

 Deg tagara n uḥric-a nessaweḍ ad nsefhem kra n teqsiṭin I yellan deg 

udlis n Mulud Mεemmeri « Poèmes Kabyles anciens ».Anda i d nesegza sumata 

taqsiṭ n ttuḥid d tin n Sidna Yebrahim Lxalil ,ma d taqsiṭbn Sidna Yusef 

nessegza-tt-id s telqi .ɣer tagara nexdem i yal taqsiṭ tafrist anda nessexdem 

aglam n yal yiwen n uwadem agejdan. 

                          Tagrayt tamatut 

 Tagrayt tamatut 

 Tazrawt-nteɣ d tin I d-yellan ɣef yiwet n tewsit  gar tewsatin n tsekla 

timawittin I wumi qqaren “Taqsiṭ d yisental-is”, d tin nebḍa ɣef kraḍ n 

yiḥricen,deg-s nerra-d ɣef  usteqsi I d-newwi di tmukrist. 

  Leqdic-nteɣ yerza tasleḍt n teqsiṭ imi tawsit-a d tin wessiɛen s 

waṭas,neddem-d aḥric kan deg-s iwakken ad t-id-nessegzi ,deg-s nefka-d tabadut 

I tesɛa sumata akk ɣer kra n yinagmayen, dɣa nudder-d tulmisin-is,akken daɣen 

nessaweḍ ad nesserwes gar n teqsiṭ d kra n tewsatin n tsekla timawit,imi tassadit 

yacine tenna-d d akken yella lxilaf gar teqsiṭ d yizli deg talɣa ,imi taqsiṭ d 

taɣezfant izli d amecṭuḥ,ma yella d M’hammed Djellaoui yenna-d d akken taqsiṭ 

teqreb ɣer tilawt ma d tumgist tebεed ɣef tilawt. 

 Ilmend n tezrawt-a nezrew ammud n teqsiṭin I d-yellan deg udlis n 

Mouloud Mammeri « Poèmes Kabyles anciens » anda i nefka azal i weglam 

daxel usegzi n teqsiṭin imi yal yiwet nexdem-as tafrist. 

 Tikti i ɣer wacu nessaweḍ tuḥwaǧ akud I wakken ad tiwsiɛ,imi d nkenti 

I d timezwura I ywedmen tazrawt fell-as  nebɣa ad nenǧer abrid I wiyyaḍ akken 

ad xedmen ayen ur d-nuddir ara neɣ ad kemlen leqdic I d-nebda anda zemren ad 

xedmen ɣef iwudam i d-yettilin daxel n teqsiṭ d twuri-nsen,neɣ ɣef tesleḍt n 

teqsiṭ. 

 Agzul n tezrawt : 

 

Tazrawt-nteɣ d tin yellan ɣef teqsiṭ d yisental-is deg-s newwi-d awal ɣef 

teqsiṭ sumata akk ɣef kra n yinagmayen,  nessaweḍ ad d-nessisen asentel-a anda 

I d-nefka asegzi-ines akk d tulmisin-ines,almi nessaweḍ ad nexdem lemgirda 

gar-asen akk d tewsatin-nniḍen . Daɣen nessaweḍ ad nessisen wa a d-nesefhem 

kra n tiqsiṭin i yellan deg udlis Mulud Mɛemmeri « Poème Kabyles anciens » 

nesegza-d  sumata taqsiṭ n ttuḥid d tin n Sidna Yebrahim Lxalil,ma d taqsiṭ n 

Sidna Yusef nessegza-tt-id s telqi . ɣer tagara nexdem i yal taqsiṭ tafrist anda 

nessexdem aglam n yal yiwen n uwadem agejdan. 

 

Awalen isura : 

 

Taqsiṭ : d yiwet n tewsit gar tewsatin n tmedyazt timawit sumata d 

asefru d akemlan,isental-is mxalafen. Win i t-yeqqaren qqaren-as « afsiḥ » awal 

taqsiṭ yekka-d seg teɛrabt “QSIDA”. 

Isental: mxalafen isental n teqsiṭ imi yal yiwen ɣef wacu I d-

yettawi,amezruy,tayri akk d ddin. 


